
खेल के  महत्व को हर समाज और देश ने न सिर्फ  समझा और स्वीकारा है
बल्कि प्रोत्साहित भी किया है। अगर ये कहें कि प्राचीन सभ्यताओं से ही विश्व
संस्कृ ति का ये अभिन्न अंग रहा है तो ग़लत नहीं होगा। जब भी हम संस्कृ ति
और समाज का उदाहरण देते हैं खेल सबसे पहले  रहता है। कहते हैं ओलं पिक
खेल की शुरुआत तो 3 हज़ार साल पहले  हो गई थी। आज खेल संस्कृ ति की
लोकप्रियता दुनिया भर में फु टबॉल और क्रिके ट के  चाहने वालों के  आधार से
तय की जा सकती है।

 इसमें कोई दो राय नहीं है कि सभी खेल लोगों को उनके  शारीरिक और
मानसिक स्वास्थ्य को बेहतर बनाए रखने में मदद करते हैं। स्कू लों में
किताबी ज्ञान के  साथ खेल के  जुड़ने से छात्रों में रूचि और जिज्ञासा बनी
रहती है। जिन स्कू लों में दाखिले  के  बाद भी छात्र घर बैठ जाते हों, ले किन
फु टबॉल, वॉलीबॉल या क्रिके ट के  बहाने स्कू ल आने लगे तो क्या कहेंगे?
ऐसे कई स्कू ल, कॉलेज हैं जहाँ टीचर खेल के  ज़रिए बच्चों को पढ़ने के  लिए
प्रेरित कर रहे हैं। कु छ टीचर तो दूसरे राज्यों या स्कू ल के  लिए मिसाल बन
गए हैं। 

 गांदरबल में गोगजीगुंड गाँव के  मुज़मिल महमूद जहाँ प्राइमरी स्कू ल में
टीचर के  साथ फु टबॉल कोच की भूमिका में कमाल कर रहे हैं वहीं
यूपी के  सीतापुर में सरकारी स्कू ल के  प्रिं सिपल योगेंद्र कु मार पांडे बच्चों को
खेल कू द के  साथ अख़बार निकालने के  गुर सीखा रहे हैं।  

 बरेली में प्राथमिक विद्यालय मानपुर की पूजा शुक्ला और गोरखपुर की
उजाला पांडेय जैसी कई अध्यपिकाएँ  भी हैं जो दूर दराज़ के  गाँवों में खेल के
ज़रिए बच्चों में स्कू ल आने की ललक पैदा कर रहीं हैं। कल तक स्कू ल के
नाम से भागने वाले  बच्चे अब खुद ब खुद किताबों से जुड़ रहे हैं।  

 भारत में शुरू से ज्ञान के  साथ शारीरिक बल को भी ज़रूरी माना गया।
विवेकानंद ने तो एक युवक को सिर्फ  इसलिए गीता का ज्ञान देने से मना
कर दिया था क्योंकि वो स्वस्थ्य नहीं था।

 कहते हैं उन्होंने युवक से कहाँ पहले  छह महीने वो फु टबॉल खेले  और अपनी
क्षमता के  मुताबिक गरीबों की मदद करे, फिर गीता पर वो बात करेंगे। युवक
ने सोचा शायद टालने के  लिए ऐसा कह रहे हैं। उसने पूछ ही लिया आखिर
गीता का फु टबॉल से क्या सम्बन्ध? सवाल सही भी था। तब विवेकानंद ने
समझाया गीता, वीरों और त्यागियों का महाग्रंथ है। जिसमें इन दोनों का
अभाव होगा वो गीता के  गहरे श्लोकों और कृ ष्ण-अर्जुन के  बीच बातचीत का
रहस्य नहीं समझ पाएगा। अर्थ साफ़ था फु टबॉल और कसरत से अपना तन
बलशाली बनाएं  और सेवा से जीवन को पवित्र करें।

 वैदिक काल में जहाँ ब्राह्मणों के  अध्यात्मिक, मानसिक विकास पर ज़ोर
दिया जाता था, वहीं क्षत्रियों को शारीरिक विकास के  लिये रथों की दौड़,
धनुर्विद्या, तलवारबाज़ी, घुड़ सवारी, मल-युद्ध, तैराकी और आखेट सिखाया
जाता था। आज के  ओलम्पिक खेलों में कई खेल भारत की देन है, जो भारत
के  ज़रिए कभी यूनान गयीं थीं। 

 धार्मि क किताबों में भी देखिए, बलराम, भीमसेन, हनुमान, जामवंत और
जरासन्ध जैसे कई नाम ऐसे मिल जाएँ गे जो मल-युद्ध में माहिर थे।    
     
 गुप्त काल में जहाँ चीन के  फ़ाहियान और ह्यूनत्साँग ने कई तरह की
भारतीय खेल प्रतिस्पर्धाओं  का जिक्र किया है, वहीं नालन्दा और तक्षशिला के
छात्रों में तैराकी, तलवारबाज़ी, दौड़, मलयुद्ध जैसे कई खेल लोकप्रिय थे। जो
नियमित तौर पर वे अपने गुरुओं से सीखते रहते थे।  

जीवन जीना भी

 सिखाते हैं टीचर  

गुरु की बदौलत,  बढ़ रहा है फु टबॉल का जुनून

अंदर क्या है ख़ास 

अब जहाज़ में पढ़ रहे हैं इस गाँव के  बच्चे

 स्कू ल के  बच्चों का अख़बार

मॉरीशस में क्यों ख़ास है मास्टरजी की
क्लास 

चाय बागान स्कू ल के  'सुपर टीचर' 

कोई न्यूज़ चैनल नहीं, सरकारी स्कू ल के  बच्चे हैं

अंतर्राष्ट्रीय योग दिवस विशेष

"बच्चों के  साथ बिताए पलों को यादों की
पोटली में सहेज कर रख लेती हूँ"

"एयर इं डिया की जॉब में वो सुकू न नहीं
मिला जो अब बच्चों को पढ़ाकर मिलता है"

"हेड मास्टर से बच्चों की 'बड़ी मैम' तक का सफ़र"

'ई-मेल और व्हाट्सएप के  इस दौर में आज भी
 मुझे बच्चों की चिट्ठियाँ मिलती हैं'

2 3 'सिर्फ  स्कू ल ही नहीं, छु ट्टियों में भी बच्चों की पढ़ाई
मेरी बड़ी प्राथमिकता है'



 उरवत इल वुसका

गुरु की बदौलतगुरु की बदौलत    
बढ़ रहा है फु टबॉल का जुनूनबढ़ रहा है फु टबॉल का जुनून

गांदरबल में गोगजीगुंड गाँव के  मुज़मिल महमूद के  लिए
फु टबॉल ही अब सब कु छ है। यहाँ के  प्राइमरी स्कू ल में बच्चों को
फु टबॉल के  गुर सिखाने से ज़्यादा उन्हें किसी चीज से प्यार नहीं
है। वे यहाँ स्कू ल टीचर के  अलावा बच्चों के  फु टबॉल कोच भी हैं।

42 साल के  मुज़मिल के  पास एशियन फु टबॉल कॉन्फ़े डरेशन
से कोच का लाइसेंस भी है, जो किसी भी राष्ट्रीय टू र्नामेंट के
लिए कोच की मान्यता देता है। ले किन उनका पहला प्यार
स्कू ल के  बच्चों को बेहतर फु टबॉल खिलाड़ी बनाना है। बच्चों में
इस खेल का जुनून बनाए रखने के  लिए मुज़मिल ने गांदरबल
में फु टबॉल क्लब की स्थापना तक कर दी है।

मुज़मिल चाहते हैं उनके  बचपन में जिन अवसरों
और सहयोग की कमी रही, वे सब अब फु टबॉल
खेलने वालों को उनके  ज़रिए मिल सके ।

फु टबॉल के  अभ्यास के  लिए बचपन में 23 किलोमीटर दूरफु टबॉल के  अभ्यास के  लिए बचपन में 23 किलोमीटर दूर
मैदान तक चलकर जानेमैदान तक चलकर जाने    वाला शख़्स, अब जम्मू और कश्मीरवाला शख़्स, अब जम्मू और कश्मीर

में मेराडोना और मेसी तैयार कर रहा है।में मेराडोना और मेसी तैयार कर रहा है।        



बतौर अँग्रेजी टीचर साल 2002 में मुज़मिल जब गांदरबल के
सरकारी प्राइमरी स्कू ल में नियुक्त हुए, तो कम लोगों को ही उनके

दूसरे हुनर की भी ख़बर थी। ले किन फु टबॉल के  प्रति उनका प्रेम और
जुनून ही कु छ ऐसा है कि उन्होंने बच्चों को पढ़ाई के  साथ इस खेल से

भी जोड़ दिया। 2007 में जम्मू और कश्मीर में फु टबॉल को बढ़ावा देने
के  लिए उन्हें बेस्ट कोच का अवार्ड दिया गया।

"मैं घँटों मैदान में फु टबॉल का अभ्यास करता था, ले किन
कोई ज़्यादा ध्यान नहीं देता था, क्योंकि उन दिनों फु टबॉल में
करियर बनाने की बात कोई नहीं सुनना चाहता था। मुझे
कोई सिखाने वाला नहीं था।“ मुज़मिल अपने गुज़रे दिन याद
करते हुए कहते हैं।

बच्चों को शिद्दत से इस खेल की बारीकियाँ बताने और
अभ्यास पर उनके  ज़ोर के  पीछे  एक बड़ी वजह यही है।

“मैं 23 किलोमीटर दूर चलकर श्रीनगर के  फु टबॉल मैदान
जाता था, ताकि नज़रों से दूर फु टबॉल की प्रेक्टिस (अभ्यास)
कर सकूँ । मेरे गाँव में उन दिनों कोई मेरी तरह बताने या
सिखाने वाला नहीं था।“ फु टबॉल कोच ने कहा।

“गांदरबल के  फु टबॉल क्लब में दो उम्र वर्ग के  बच्चों को
ट्रेनिंग दे रहा हूँ, जिनमें 12 और 16 उम्र तक के  छात्रों के  दो ग्रुप
हैं। ये सभी स्कू ल खुलने से पहले  या उसके  बंद होने के  बाद
आते हैं।“ वे कहते हैं यहाँ सैकड़ों बच्चे फु टबॉल की ट्रेनिंग के
साथ खेल का आनंद भी लेते हैं।

“मैं किस्मतवाला हूँ मुझे मुज़मिल सर जैसे कोच मिले  हैं, ऐसे
वक़्त में जब लड़के  बड़े होते ही ग़लत रास्ते पर चल देते हैं वे
हमें यहाँ कड़ी मेहनत से बेहतर माहौल में हमारा भविष्य बना
रहे हैं, “गांदरबल में फु टबॉल क्लब के  16 साल के  खिलाड़ी
फ़ाज़िल युसूफ ने गाँव कनेक्शन को बताया।

कु छ ऐसा ही अनुभव शालबग गाँव के  फ़ाज़िल का है। वे
कहते हैं, “मैं दो साल से यहाँ ट्रे निंग ले  रहा हूँ, मुझे दूसरे राज्यों
में भी खेलने का मौका मिला है इसे बड़ी बात मानता हूँ।“

कु छ ऐसा ही अनुभव शालबग गाँव के  फ़ाज़िल का है। वे
कहते हैं, “मैं दो साल से यहाँ ट्रे निंग ले  रहा हूँ, मुझे दूसरे राज्यों
में भी खेलने का मौका मिला है इसे बड़ी बात मानता हूँ।“

मुज़मिल की ख़ुशी तब और बढ़ गई जब चार साल बाद 2011
में उन्हें ब्राज़ील जाने का मौका मिला। ये मुमकिन हुआ
अर्जेंटीना के  फु टबॉल कोच जुआन मार्कोस ट्रोइया के
कारण। जो 2006 से 2012 के  बीच प्रतिभावान बच्चों की
तलाश और प्रशिक्षण के  लिए कश्मीर आए थे। उस दौरान वे
मुज़मिल से मिलकर इतने प्रभावित हुए कि उन्हें ब्राज़ील में
एक महीने फु टबॉल कोच की अच्छी पढ़ाई का अवसर दिया। 

ब्राज़ील से लौटने के  बाद ही मुज़मिल ने गांदरबल में
फु टबॉल क्लब खोल दिया। वे कहते हैं, "मैं
ख़ुशक़िस्मत हूँ, टीचर के  साथ एक कोच भी हूँ। इससे
मुझे अलग-अलग बच्चों से जुड़ने और उन्हें फु टबॉल
के  अपने गुर उन्हें सिखाने का मौका मिलता है।“

“मेरे घरवाले  चाहते थे मैं कु छ और करने की बजाए
परिवार की ज़मीन पर ही कु छ करूँ , सब मेरे ख़िलाफ़
थे। अब सोचता हूँ मेरा फ़ै सला सही था, “फु टबॉल कोच
मुज़मिल ने मुस्कु राते हुए कहा।

मुज़मिल ने बड़े दिलचस्प तरीके  से स्कू ली बच्चों का
फु टबॉल की तरफ रुझान बढ़ाया। अलग-अलग
स्कू लों में गए और बच्चों को अपने-अपने स्कू ल की
तरफ से एक दूसरे के  बीच टीम बनाकर खेलने के
लिए तैयार किया।

फु टबॉल क्लब से प्रशिक्षित गोगजीगुंड गाँव के  15
साल के  जुनैद जावेद कहते हैं, “मुझे नहीं लगता
मुज़मिल सर जैसा कोई दूसरा बड़ा कोच शहर से दूर
गाँव के  बच्चों को इस तरह क्लब में फु टबॉल की
बारीकियाँ सिखाता।“

फु टबॉल को लेकर मुज़मिल का प्रेम किस हद तक है
इसका अंदाज़ा इस बात से लगाया जा सकता है कि वे
अपनी तनख़्वाह से ग़रीब बच्चों को ड्रेस, जूते और खेल
के  सामान खरीद कर देते हैं। फु टबॉल सीखने वाले
बच्चों की मदद के  लिए दोस्तों से उधार पैसे लेने में
कोई संकोच नहीं करते हैं। (पूरी ख़बर पढ़ें)

ग्रामीण गुरु

4www.gaonconnection.com

https://www.gaonconnection.com/teacherconnection/football-coach-teacher-ganderbal-jammu-kashmir-sports-english-teacher-52127


अब जहाज़ मेंअब जहाज़ में
पढ़ रहे हैं इसपढ़ रहे हैं इस
गाँव के  बच्चेगाँव के  बच्चे

राजेश खंडेलवाल

राजस्थान में सरकारी स्कू ल के  एक टीचर ने
बदहाल स्कू लों की ऐसी शक्ल बदली है कि दूर-
दूर से लोग वहाँ सेल्फी के  लिए आने लगे हैं। डेढ़
दशक में पाँच सौ से ज़्यादा सरकारी स्कू लों की
वे तस्वीर बदल चुके  हैं।  

स्कू ल में जहाज़! जी हाँ, अलवर के  हल्दीना गाँव में इन
दिनों एक सरकारी स्कू ल लोगों के  लिए सेल्फी प्वाइं ट
बना हुआ है। 

गाँव में बड़े क्रू ज (जहाज़) के  आने की ख़बर क्या फै ली
स्कू ली बच्चे ही नहीं, आस पास के  गाँवों तक से लोग
उसके  साथ एक फोटो की हसरत लिए अब वहाँ चले
आते हैं। ये मुमकिन हुआ है भरतपुर के  नदबई कस्बा के
राजेश लवानियां की बदौलत। वे एक टीचर के  साथ
इं जीनियर भी हैं। अपने इस हुनर से उन्होंने कई सरकारी
स्कू लों को जहाज़, बस और ट्रेन की शक्ल दे दी है।

हल्दीना (मालाखेड़ा) के  राजकीय उच्चतर माध्यमिक
विद्यालय के  प्रिं सिपल बनवारीलाल चौधरी कहते हैं,
"अब क्रू ज में स्मार्ट क्लास चलती है, जिसमें छात्र-
छात्राओं को ऑनलाइन पढ़ाया जाता है। जब से ये बना
है बच्चें खुद स्कू ल आना चाहते हैं, दाखिला तो बढ़ा ही,
स्कू ल छोड़ कर घर बैठने वाले  भी कम हुए हैं।"

"आए दिन गाँव में बाहर से आने वाले  लोग क्रू ज के  साथ
सेल्फी लेना नहीं भूलते, अगर ये कहें कि स्कू ल अब
सेल्फी प्वाइं ट बन गया है तो ग़लत नहीं होगा।"
बनवारीलाल चौधरी ने गाँव कनेक्शन को बताया।

ग्रामीण गुरु

लवानियां गाँव कनेक्शन को बताते हैं,
"साल 1992 में टीचर के  रूप में मेरी

पहली पोस्टिं ग अलवर के  रामगढ़ ब्लॉक
में धनेटा गाँव के  सरकारी माध्यमिक

स्कू ल में हुई।"

राजेश लवानियां ने साल 2016 में इं दरगढ़ गाँव के
राजकीय उच्च माध्यमिक स्कू ल में क्लास को ही हवाई
जहाज़ का रूप दिया था। इससे पहले  उन्होंने 2015 में
अलवर में राजकीय उच्च माध्यमिक स्कू ल की क्लास को
रेलवे स्टेशन और ट्रेन जैसा बना दिया।

फिर 2018 में उमरैण के  राजकीय उच्च माध्यमिक स्कू ल में
शौचालयों को स्वच्छता वाहिनी (बस) जैसा बनाया। वे अब
तक एक दर्जन से अधिक सरकारी स्कू लों की कक्षाओं को
ट्रेन और स्कू लों के  शौचालयों को बस का रूप दे चुके  हैं।

"फिर अलवर के  कई सरकारी स्कू लों में टीचर रहा। नौकरी
लगने से पहले  मैं सिविल इं जीनियरिंग में डिप्लोमा कर
चुका था, जिससे 2008 में प्रतिनियुक्ति (डेपुटेशन) पर सर्व
शिक्षा अभियान में जूनियर इं जीनियर के  तौर पर काम
करने की ज़िम्मेदारी मिली। फिर तो पूछिए नहीं, इसके  बाद
मैंने अपने सपनों को साकार करना शुरू कर दिया,
"लावनियां ने आगे बताया।

लवानियां के  मुताबिक़ अलवर शहर के  ही मोरसराय में
राजकीय मिडिल स्कू ल बिना इमारत एक मँदिर में चलता
था।

वहाँ आठ कक्षाओं में सिर्फ  35 बच्चे थे। तब उन्होंने
आसपास के  लोगों से बात की और कु छ रक़म जमा की,
इसके  बाद ज़मीन लेकर दो मंजिला इमारत बनवाई। इसके
बनने के  बाद छात्रों की सँख्या बढकर 350 हो गई। काम
कमाल का था, लिहाज़ा राज्य सरकार की तरफ से उन्हें
इसके  लिए सम्मानित भी किया गया। अबतक वे सात बार
तमाम सम्मानों से नवाज़े जा चुके  हैं।

सिर्फ  राजस्थान ही नहीं, उत्तर प्रदेश सरकार ने कोविड-19
से पहले  जब सरकारी स्कू लों के  लिए कायाकल्प
अभियान चलाया तो रिसोर्स पर्सन के  तौर पर इनकी भी
मदद ली। इसके  लिए वे 3 वर्क शॉप भी कर चुके  हैं।

वे कहते हैं,"सरकारी स्कू लों में ऐसी बदहाली देखी है जिसे
बयाँ नहीं कर सकता। अलवर के  सोनावा के  स्कू ल में तो
टीचरों को शौचालय के  लिए एक गली में जाना पड़ता था।
जाने से पहले  गली के  कोने पर छात्र या छात्राओं को खड़ा
करना पड़ता था ताकि कोई अचानक नहीं आ जाए।"
 (पूरी ख़बर पढ़ें)

मॉरीशस के  गाँव त्रियोले  में रहने वाले  चंद्रप्रकाश
विनय दसोय आज पूरी दुनिया में फै ले  भारतीय
मूल के  लोगों के  लिए ख़ास हैं। वजह है उनका हिं दी
और अपनी संस्कृ ति के  प्रति प्रेम। शिक्षा विभाग में
अधिकारी के  पद से रिटायर होने के  बाद भी उन्होंने
हिं दी शिक्षा की अलख जगाने का काम बंद नहीं
किया है। बच्चों को जहाँ हिं दी में बात के  लिए वे
प्रोत्साहित करते हैं, युवाओं  को हिं दी नाटकों से जोड़
कर उन्हें विदेशों में मंच साझा करने का मौका भी दे
रहे हैं ।

राजधानी पोर्ट  लुई से महज 15 किलो मीटर दूर
मॉरीशस का त्रियोले  गाँव कई मायने में ख़ास है। 
 समुद्र तट के  करीब होने से जहाँ सैलानियों से ये
जुड़ता है वहीं हिन्दू बहुल इस इलाके  में हिं दी प्रेमियों
की सबसे ज़्यादा संख्या है। मॉरीशस के  प्रसिद्ध हिं दी
उपन्यासकार अभिमन्यु अनत की जन्म भूमि वाले
इस गाँव में ही चंद्रप्रकाश विनय दसोय का निवास
है।

लेखक और रंगकर्मी दसोय प्रवासी भारतीयों के
संगठन गोपिओ (ग्लोबल ऑर्गनाइजेशन ऑफ़
पीपुल ऑफ़ इं डियन ओरिजन) के  अध्यक्ष भी है।
करीब 70 साल की उम्र में भी रोज सुबह उठकर
आसपास की सफाई और फिर स्कू लों में जाकर
हिं दी पढ़ने वाले  बच्चों और शिक्षकों को सलाह देना
अब उनकी दिनचर्या में शामिल है। यही वजह है कि
कु छ लोग उन्हें मॉरीशस के  'गाँधी' भी बोल देते हैं।

"भले  हम घर के  बाहर फ्रें च या क्रियोल बोलते हो,
घर में कोशिश करते हैं हिं दी में ही बात करें। ये कु छ
लोगों का भ्रम है कि यहाँ हिं दी कोई नहीं समझता।
अगर आप बोलेंगे तो यहाँ के  ज़्यादातर भारतीय
आपकी बात समझ जायेंगे।" दसोय कहते हैं।

मॉरीशस के  सरकारी स्कू लों में हिं दी एक विषय के
रूप में तो है, ले किन प्राइमरी कक्षा के  बाद उसे
अन्य भारतीय भाषाओँ की तरह ही अनिवार्य नहीं
किया गया है। यही वजह है स्कू ल, कॉलेज या
बाजार में बोली जाने वाली फ्रें च या क्रियोल की
तुलना में हिं दी बोलना बच्चों के  लिए व्यावहारिक
नहीं है। यहाँ हिं दी या अंग्रेजी भाषा में कोई पत्र
पत्रिका प्रकाशित नहीं होती है।

गाँव कनेक्शन

ग्रामीण गुरु

यहाँ के  गाँव के  लोगों का कहना है  मॉरीशस में हिं दी को
बढ़ावा देने में हिं दी लेखक संघ, इं द्र धनुष सांस्कृ तिक
परिषद और हिं दी प्रचारिणी सभा का बेशक योगदान है, यहाँ
के  भारतीय मूल के  लोगों ने फ्रें च और क्रियोल मिश्रित
भोजपुरी या हिं दी बोल कर इसे ज़्यादा प्रभावी बनाया है। 

दसोय कहते हैं, "गोपियों-मॉरीशस संगठन के  25 साल पूरा
होने और भारतीय आज़ादी का अमृत महोत्सव के  मौके  पर
हाल ही में हमने ‘कफ़न’ नाटक का मंचन किया। इसे देखने
के  लिए थियेटर में खूब भीड़ जुटी। ऐसे कई नाटक हमने
स्थानीय कलाकारों को प्रशिक्षित कर भारत और अफ्रीका
के  दूसरे देशों में किया है। इससे युवाओं को न सिर्फ  अपनी
भाषा, संस्कृ ति का ज्ञान रहता है बल्कि उनके  लिए जीवन
की सही दिशा का चुनाव आसान हो जाता है।"

चंद्रप्रकाश विनय दसोय का मानना है, अगर बच्चों को
सहज तरीके  से कोई बात सिखाई जाए तो वो जल्द उसे
समझते हैं। वे आज भी जब स्कू लों में जाते हैं तो पहले  हर
उम्र के  बच्चों के  दोस्त बन जाते हैं। उसके  बाद उनकी
दिलचस्पी और सपनों को जाने के  बाद उन्हें सीखने का
सरल तरीका समझाते हैं।

"शुरू में लोग मुझसे कहते थे कौन हिं दी में नाटक करेगा या
देखने आएगा। ले किन जब हमने तीन से 30 लोगों की टीम
जुटाई तो यकीन करना मुश्किल था ये वहीं लोग हैं जो
सिर्फ  क्रियोल या फ्रें च में सहज थे। अभिनय में हमारे
कलाकार इतना डूब जाते हैं कि वे भाषा के  बंधन से काफी
दूर निकल जाते हैं, "दसोय कफ़न नाटक ही क्यों की वजह
समझाते हुए कहते हैं।

दसोय कु छ पात्रों को दर्शकों के  बीच बैठाकर न सिर्फ  देखने
वालों को भी मंच से जोड़ते हैं, बल्कि एक फिल्म की तरह
ही लाइट, कै मरा और ध्वनि का बेहतरीन इस्तेमाल करते हैं।
जिस तरह प्रेमचंद ने जीवन के  आखिरी वर्षों में अभिनय
और फिल्म का रुख किया था, विनय दसोय भी कफ़न
नाटक के  अंत में खुद भिखारी का शानदार अभिनय कर
दर्शकों को हैरत में डाल देते हैं। उनके  छात्रों और स्थानीय
युवाओं के  लिए ये अनोखा प्रयोग मनोरंजन के  साथ कई
सीख भी देता है।

"मुंशी प्रेमचंद जमीन से जुड़े साहित्यकार थे, उनका जीवन
स्वयं में उपन्यास है, इसे जितना पढ़ा जाए, उतना ही आनंद
आता है। रंगमंच ऐसी विधा है जो लोगों को कला के  साथ
जोड़े रखती है। मैने रंगमंच को जिया है और ताउम्र इसको ही
जीता रहूँगा। मैंने मॉरीशस के  बच्चों को यहाँ की पृष्ठ भूमि पर
बनी फिल्म 'स्टोन बॉय' में भी मौका दिलाया था। चाहता हूँ
हिंदी से जुड़ीं सभी विधा में वो कमाल करें, "दसोय कहते हैं।

मॉरीशस की लाइब्रेरी में विलियम शेक्सपियर और मुंशी
प्रेमचंद जैसे महान कथाकार कई दशकों से किताबों के  रूप
में जीवित हैं। लेकिन मंच पर उतरकर कर दर्शकों तक कड़वी
सच्चाई दिखाने में बाजी हमेशा प्रेमचंद के  हाथ ही लगी है।
(पूरी ख़बर पढ़ें)

ग्रामीण गुरु

चाय बागानचाय बागान
स्कू ल केस्कू ल के

    'सुपर टीचर''सुपर टीचर'  
अनुराधा शर्मा

पश्चिम बंगाल के  चाय बागान क्षेत्र में
एक बधिर शिक्षक अनोखी लड़ाई
लड़ रहे हैं। लोकनाथ छेत्री उत्तर
बंगाल के  दुआर क्षेत्र के  पहले
इं ग्लिश मीडियम स्कू ल के  ज़रिए
दूरदराज़ के  गाँव के  बच्चों को बेहतर
शिक्षा दे रहे हैं।

लोकनाथ छेत्री पश्चिम बंगाल में सिलीगुड़ी से लगभग 50
किमी उत्तर-पूर्व में उप-हिमालयी दुआर क्षेत्र में बागराकोट
टी एस्टेट के  एक विशेष स्कू ल में पढ़ाते हैं।

"बहरे लोग सुनने के  अलावा कु छ भी कर सकते हैं, "उन्होंने
व्हाट्सएप पर एक मैसेज भेजा। जैसा कि मुझे साइन
लैंग्वेज नहीं आती है और 33 वर्षीय छेत्री बोलने और सुनने
में अक्षम हैं, गाँव कनेक्शन से उनकी बातचीत व्हाट्सएप
पर हुई।

छेत्री ने कहा, "बहरे लोग सोच और लिख सकते हैं और वो
भी पढ़ सकते हैं, अगर उन्हें ऐसा करने का अवसर मिलता
है।" ले किन होता यह है कि दूर-दराज़ के  गाँवों में माता-
पिता मूक-बधिर स्कू लों के  बारे में नहीं जानते। ऐसे में बच्चे
अशिक्षित रह जाते हैं।

दुआर पश्चिम बंगाल में पूर्वी हिमालय की तलहटी में
जलोढ़ बाढ़ के  मैदान हैं। बधिर और मूक के  लिए वहाँ
निस्वार्थ स्कू ल है , जहाँ छेत्री पढ़ाते हैं। ये बागराकोट में है
जो 1876 में भारत में स्थापित सबसे पुराने चाय बागानों में
से एक है। एक बार प्रीमियम एस्टेट 2015 में बंद हो गया,
जिससे इसके  1,000 से अधिक मज़दूरों को भारी मुश्किलों
का सामना करना पड़ा। साल 2021 में इसे सम्मेलन टी
एण्ड वेवरेज प्राइवेट लिमिटेड ने खरीद लिया।

मूक और बधिरों के  लिए निस्वार्थ स्कू ल, दुआर में बधिरों
के  लिए पहला अंग्रेजी माध्यम स्कू ल है, जिसमें पाँच से 18
वर्ष की उम्र के  13 बच्चे पढ़ते हैं, जो ज़्यादातर चाय बागान
श्रमिकों के  परिवारों से आते हैं।

छेत्री ने कहा, "यहाँ कई बधिर बच्चे स्कू ल नहीं जाते हैं
क्योंकि उनके  लिए दुआर क्षेत्र में कोई स्कू ल नहीं है।
जिन्हें सामान्य स्कू ल में प्रवेश मिला है वे (अच्छी
तरह से) नहीं सीख सकते हैं। श्रवण अक्षमता शिक्षा
के  लिए कु छ गैर सरकारी संगठन काम कर रहे हैं
ले किन यह कम है " शिक्षक ने कहा।

“मेरा सपना मूक-बधिर बच्चों के  बीच शिक्षा का
प्रसार करना है। इसलिए मैंने एक शिक्षक बनना
और अपने जैसे बच्चों को पढ़ाना चुना है।” उन्होंने
कहा। निस्वार्थ में एक शिक्षक और कं प्यूटर प्रशिक्षक
होने के  अलावा, छेत्री बधिरों के  जलपाईगुड़ी जिला
संघ के  उपाध्यक्ष के  रूप में बधिर व्यक्तियों के
अधिकारों के  लिए काम करने वाले  कार्यकर्ता भी हैं।

“मेरा सपना मूक-बधिर बच्चों के  बीच शिक्षा का
प्रसार करना है। इसलिए मैंने एक शिक्षक बनना
और अपने जैसे बच्चों को पढ़ाना चुना है।” उन्होंने
कहा। निस्वार्थ में एक शिक्षक और कं प्यूटर प्रशिक्षक
होने के  अलावा, छेत्री बधिरों के  जलपाईगुड़ी जिला
संघ के  उपाध्यक्ष के  रूप में बधिर व्यक्तियों के
अधिकारों के  लिए काम करने वाले  कार्यकर्ता भी हैं।

"हम सांके तिक भाषा को भारत की
23वीं आधिकारिक भाषा बनाना
चाहते हैं। यह भारतीय सांके तिक
भाषा पर लोगों को शिक्षित करने

का समय है। ”उन्होंने कहा।

पश्चिम बंगाल के  अलीपुरद्वार ज़िले  के  बीरपाड़ा में
जन्मे छेत्री जन्म से ही बहरे हैं। उन्होंने अपने घर
से 150 किमी दूर दार्जि लिं ग में द साल्वेशन आर्मी
होम एं ड स्कू ल फॉर द डेफ में पढ़ाई की। 2006 में
मैट्रिक के  बाद, वह चेन्नई में बधिरों के  लिए
सीएसआई हायर सेकें डरी स्कू ल गए जहाँ उन्होंने
कॉमर्स में बारहवीं कक्षा पूरी की। 

(पूरी ख़बर पढ़ें)

ग्रामीण गुरु

स्कू ल के  बच्चों का अख़बार

यूपी के  सीतापुर गाँव का एक स्कू ल सामजिक बुराइयों को दूर करने की कोशश में मिसाल
कायम कर रहा है। स्कू ल के  प्रिं सिपल बच्चो को विज्ञान की पढ़ाई के  साथ-साथ बुराई के
ख़िलाफ आवाज़ उठाने के  लिए प्रोत्साहित करते हैं। यहाँ के  बच्चे एक पाक्षिक अख़बार भी
निकालते हैं, जिसमें लिखी बातों का गाँव में अब बड़ा असर होता हैं।      

वीरेंद्र सिंह

सीतापुर के  एक गाँव में सरकारी स्कू ल के
प्रिं सिपल योगेंद्र कु मार पांडे के  लिए 'बालमित्र'
किसी तमगा से कम नहीं है। जब भी वे उसे
देखते हैं, फू ले  नहीं समाते हैं। ये वो अख़बार है
जो उनके  स्कू ल के  बच्चे हाथों से लिख कर
तैयार करते हैं।

जमैयतपुर का पूर्व माध्यमिक विद्यालय अब
'बालमित्र' से ज़्यादा जाने लगा है। गाँव के  लोग इस
अख़बार को कितनी गंभीरता से लेते हैं इसका अंदाज़ा
इस बात से लगाया जा सकता है कि बच्चों के  बार-
बार इसमें लिखने से गाँव के  शराब ठे के  पर ताला
लगाना पड़ गया।

"ये अख़बार छात्र छात्राओं के  अभिव्यक्ति का
माध्यम तो है ही, वे दुनिया जहाँ की घटनाओं पर
अपने विचार के  साथ गाँव के  आस पास की ख़बर
भी देते हैं। ये उनके  सपने और विचारों का आईना
भी है।" 51साल के  प्रिं सिपल ने गाँव कनेक्शन को
बताया।  

कक्षा आठ की छात्रा मुस्कान फ़क्र से कहती हैं,
"हमने अपने अख़बार में गाँव में चल रहे शराब के
ठे के  (दुकान) पर लिखा, उसके  बाद वो बंद हो
गया।"

स्कू ल के  प्रिं सिपल योगेंद्र कु मार पांडे बताते हैं,
"2011 में मेरी यहाँ पोस्टिं ग हुई और उस समय इस
विद्यालय के  परिसर से लेकर बच्चों के  पढ़ने तक
के  लिए जो उपकरणों की ज़रूरत थी वो ना के
बराबर थी।" "फिर हमने और हमारे अध्यापक,
अध्यापिकाओं ने खुद इस समस्याँ को दूर करने
का फै सला किया। इस प्रयास से स्कू ल तो सुँदर
बना ही, साथ ही बच्चों को सिखाने के  लिए जिन
सामानों की ज़रूरत थी उसका भी इं तज़ाम हो
गया, "उन्होंने आगे कहा।

वे कहते हैं "उस समय कु ल 225 छात्रों का यहाँ
दाखिला था, आज 525 छात्र -छात्राएँ  हैं।" कक्षा
पहली से आठवीं तक के  इस स्कू ल में कु ल 10
टीचर हैं। साथ ही दो शिक्षा मित्र और दो अनुदेशक
भी हैं।

स्कू ल में बच्चों को किताबी ज्ञान से ज़्यादा प्रयोग
पर बल दिया जाता है। "बच्चों में विज्ञान को
समझने की जिज्ञासा और दिलचस्पी बनी रहे
इसके  लिए ज़रूरी है वो ख़ुद उससे जुड़ें।
प्रयोगशाला में माइक्रोस्कोप की मदद से जब वो
सूक्ष्म जीवों को देखते हैं तो उनके  लिए समझना
आसान हो जाता है।" स्कू ल के  प्रिं सिपल ने गाँव
कनेक्शन को बताया।

"हमें यहाँ संगीत की क्लास में ढोलक, मँजीरा
और हारमोनियम बजाना भी सिखाया जाता है।"
कक्षा सात की छात्रा जूली ने बताया।

"मीना मंच हमारे स्कू ल में काफी सक्रिय है।" योगेंद्र पांडे
कहते हैं। प्रदेश सरकार की पहल से साल 2002 में
मीना मंच बनाया गया था। यही वजह है कि यहाँ पढ़ने
वालों में 90 फ़ीसदी लड़कियाँ हैं।

मीना मंच स्कू लों में लड़कियों के  लिए एक ऐसा मंच है
जो उन्हें अपनी बात को खुलकर कहने का मौका देता
है। ये लड़कियों को शिक्षा से जोड़ने, नियमित स्कू ल
आने और लिं ग आधारित भेदभाव के  प्रति सजग रहने
के  लिए प्रोत्साहित करता है। इससे उनमें आत्मविश्वास
तो बढ़ता ही है, समस्याओं का समाधान ढूं ढने का
कौशल और नेतृत्व क्षमता भी विकसित होती है। 

(पूरी ख़बर पढ़ें))

"आज हमारे पास स्मार्ट लाइब्रेरी है, जहाँ न
सिर्फ़  ज्ञान बढाने वाली किताबें हैं बल्कि

छात्रों का मनोरँजन भी करती है। बच्चे यहाँ से
किताबें पढ़ने के  लिए घर भी ले  जा सकते हैं।"

योगेंद्र पांडे गर्व से इसे बताते हैं। 

ग्रामीण गुरु

उत्तर प्रदेश के  बदायूँउत्तर प्रदेश के  बदायूँ
ज़िले  के  इस उच्चज़िले  के  इस उच्च

प्राथमिक विद्यालय केप्राथमिक विद्यालय के
बच्चे अपने गाँव मेंबच्चे अपने गाँव में

किसी सेलिब्रिटी से कमकिसी सेलिब्रिटी से कम
नहीं समझे जाते हैं, अबनहीं समझे जाते हैं, अब

ऐसा क्यों है ये तोऐसा क्यों है ये तो
आपको ख़बर पढ़ने केआपको ख़बर पढ़ने के

बाद ही पता चलेगा।बाद ही पता चलेगा।

कोई न्यूज़ चैनल नहीं
सरकारी स्कू ल के  बच्चे हैं

अंबिका त्रिपाठी

स्क्रीन पर ब्रेकिं ग न्यूज़ फ्लैश होता है और स्टू डियो में
बैठे  दो बच्चे लेकर आते हैं उस दिन की कु छ ख़ास
ख़बरें।

आपको यही लग रहा होगा न कि किसी न्यूज़ चैनल
के  स्टू डियो का ज़िक्र किया जा रहा है, ले किन अगर
आपसे ये कहें कि ये किसी प्राथमिक स्कू ल के  बच्चे हैं
तो शायद यक़ीन करना मुश्किल हो।

ये है उत्तर प्रदेश के  बदायूँ ज़िले  का उच्च प्राथमिक
विद्यालय, अफजलपुर बुधेती और यहाँ के  बच्चे। न्यूज़
बुले टिन के  साथ ही यहाँ के  बच्चे जागरूकता के  लिए
कई तरह के  वीडियो भी बनाते हैं। इन सबके  पीछे  हाथ
है यहाँ के  अध्यापक राजीव भटनागर का।

अपने इस प्रयास के  बारे में राजीव भटनागर गाँव
कनेक्शन से बताते हैं, "एक बार मैं लखनऊ एक
मीटिं ग में गया हुआ था, वहाँ मैंने एक स्पीच सुनी,
जिसमें बोला गया कि जँगल में मोर नाचा किसने देखा,
मतलब आप जो भी काम कर रहे हैं। उन्हें दिखाना भी
होता है, ये बात मुझे बहुत अच्छी लगी। सरकारी स्कू लों
को लोग हल्के  में लेते हैं, उन्हें यही लगता है कि यहाँ
पढ़ाई नहीं होती।"

वो आगे कहते हैं, "उसके  बाद मैंने अपने स्कू ल के  लिए
यूट्यूब चैनल बनाया और उसमें 15 अगस्त, 26 जनवरी
, 2 अक्टू बर जैसे इवेंट की वीडियो अपलोड करने लगा
और बच्चों से भी चैनल सब्सक्राइब करने को बोला
फिर धीरे धीरे करके  चैनल को अपडेट करने लगा।"

ग्रामीण गुरु

साल 2015 में जब राजीव की इस स्कू ल में सहायक
अध्यापक के  रूप में नियुक्ति हुई, तब वहाँ पर सिर्फ  एक
प्रधानाध्यापक और 109 बच्चे थे, प्रधानाध्यापक के  रिटायर
होने के  बाद अब यहाँ पर अब राजीव अके ले अध्यापक हैं और
126 बच्चे हैं।

राजीव अपनी इस यात्रा के  बारे में बताते हैं, "2015 में जब
यहाँ तैनाती हुई तो मुझे पता चला कि विद्यालय में सुविधाओं
की और बच्चों स्थिति कु छ खास नहीं है, बच्चों कि रीडिंग
स्किल कमजोर थी।"

वो आगे कहते हैं, "फिर लगा कि बच्चों से न्यूज़ एंकरिंग कराई
जाए, फिर क्या था स्कू ल में सेटअप लगवाया और बच्चों से
एंकरिंग कराई। शुरुआत में तो बच्चों को समझाने में थोड़ी
समस्या हुई फिर धीरे धीरे बच्चे अच्छा करने लगे। और फिर
लोग बच्चों की एंकरिंग देखकर इस वीडियो की तारीफ करने
लगें। बच्चों की एंकरिंग की वीडियो देखकर मीडिया में भी
खबरें छपी जिससे बच्चों के  माता पिता बहुत खुश हुए साथ ही
मुझे भी ये बहुत अच्छा लगता हैं।"

ग्रामीण गुरु

"बच्चों के  साथ बिताए पलों को यादों की
पोटली में सहेज कर रख लेती हूँ"

अर्चना पांडेय, यूपी के  बहराइच ज़िले  के  जरवल ब्लॉक के  उच्च प्राथमिक
विद्यालय, भौली में शिक्षिका हैं। 

अपने नन्हे पंख फै लाकर विशाल से नीले  आसमान में
उड़ने को तैयार मेरे स्कू ल की बड़ी होती चिराइयों को
देखकर आज बहुत भावुक महसूस कर रही थी.. 

अब कु छ दिन इस बैच के  बच्चों की बहुत याद
आएगी। फिर ये अपने नए स्कू ल में पढ़ाई में

व्यस्त हो जाएं गे, और मैं भी नई क्लास के  बच्चों
में ख़ुद को रमा लूंगी। वैसे पूरी की पूरी यादों की

पोटली है इन सबके  साथ..

स्कू ल में पहुँचते ही अंशू, नैंसी और निशा का चुपके  से मेरे
स्कू टी की चाभी लेकर बास्के ट में कभी खट्टे-मीठे  बेर, तो
कभी अपने हाथों से सिल बटने पर पीस कर लायी
चटनी, और कभी कभी प्रेमवश अपने खेतों में उगाई हरी
सब्जी का रख आना।

ये फे यरवेल पार्टी क्या होती है मैडम जी?

पिछले  महीने एग्जाम के  आखिरी दिन, जब आठवीं
कक्षा के  बच्चो को पास बुलाकर, उनसे स्कू ल में छोटी
सी पार्टी का प्लान शेयर किया तो पार्टी के  नाम से
सभी की आँखे चमक सी गयी थी। जवाब में मैंने कहा,
आगे की पढ़ाई के  लिए नए स्कू ल में एडमिशन लेने
से पहले  इस स्कू ल में सब लोग मिलकर तुम सबका
विदाई समारोह मनाएं गे, तो खुशी से सब चहक पड़े,
बोले  वाह, हम सब खूब मस्ती करेंगे।

बच्चों के  जाने के  बाद, फु र्सत में थोड़ी देर बैठी तो,
बरबस ही उनके  साथ बिताया वक़्त फ्लैशबैक के  रुप
में चल पड़ा। नमस्ते मैडमजी, अब जा रहे घर.. गुंजा
की आवाज़ से तंद्रा टू टी, और चेहरे पर एक स्माइल सी
आ गयी.. उन्हें हँसते चहकते देखकर।

शिक्षकों की ज़ुबानी

डाँटने पर ये कहना कि मैडम जी ई बहुत ताज़ी
है, लई जाओ न.. अच्छा अब आगे से ना लाइब..
और तभी गुंजा का आकर ऊपर से हरी धनिया
रखना। मेरे घूरने पर ये कहकर बात को नॉर्मल
करना की मैडम जी उ का कहत है आप इं ग्लिश
में.. हाँ, कॉम्प्लिमेंटरी.. जी वहै समझ के  रख
लीन जाए.. हाय, मेरी प्यारी मासूम बच्चियाँ।

सोचती हूँ ये वही क्लास है? जो सरप्राइज टेस्ट
के  नाम से एक साथ पेटदर्द का बहाना करती
थी, तो अक्सर शैतान शिवा का लीक पेन को
अपने दोस्त रोहित की शर्ट में पोंछना, फिर
झगड़ा होने पर उसे सुलझाने को हाज़िर जवाब
पंकज का मैडम जी को आवाज़ लगाकर
कहना... मैडम जी ई शिवैय्या फिर से झगड़ा कै
लिहिन आयी के  सुलझावा जाए।

रिजल्ट वाले  दिन प्रवेश का ये कहना कि "मैडम
जी हमका फे ल कई दीन जाए, फिर हम एक
साल अउर हियाँ पढ़ लेब।"

मेरी सबसे ज्यादा आज्ञाकारी होनहार अंशू का
नम आँखों से ये कहना कि जब हम आगे की
पढ़ाई के  लिए अपने नए स्कू ल जाएं गे तो रोज
इसी रास्ते से निकलेंगे, और अपनी मैडम जी
को दूर से देखकर खुश हो लेंगे। इमोशनल कर
गया सब कु छ।

आँखें डबडबा आईं, सच अथाह प्रेम मिला है इन
बच्चियों से.. इतना कि छु ट्टियों पर भी मेरा जब
घर जाना होता था तो ये लड़कियाँ अपनी भाभी
और दीदी के  मोबाइल से फोन पर अपनी मैडम
जी के  हालचाल लेना नहीं भूलती थी।

और इसी क्लास का कुं दन, सच मे कुं दन जैसा
है, इसका अपने हाथ की घड़ी मे एक बजने पर
हमेशा की तरह सबको पछाडकर दौड़ते हुए मेरे
पास आना और कहना मैडम जी आपका
हेलमेट पानी की बोतल, बैग और सामान हम
ले  चलें । ये अहसास कराता है कि ये प्यारे बच्चे
अपनी मैडम के  लिए कु छ भी कर सकते हैं।

इन सबके  बीच कै से भूल सकती हूँ कि सबकी निगाहों से खुद
को बचाकर स्कू ल के  बरामदे के  पिलर के  पीछे  खुद को
समेटकर छिपकर खड़े रोहित का गुड आफ्टरनून बोलना.. फिर
गोबरौरा गाँव के  बच्चों का अपनी साइकल से मेरी स्कू टी के
पीछे-पीछे भागना।

जाने क्या था इन बच्चों के  प्यारे से छोटे से मासूम से दिल में...।
पार्टी खत्म होने के  बाद अभी तक एक दूसरे के  साथ हँसी-
ठिठोली और मस्ती करते ये बच्चे एकाएक, अब स्कू ल के  बरामदे
में चुपचाप शांत से खड़े थे। शायद उन्हें भी विछोह का एहसास हो
चला था। यही जीवन है मेरे बच्चों.. और मैं कहाँ जा रही हूं? इसी
स्कू ल में रहूँगी, कभी कु छ पूछना हो या जब बहुत याद आये.. आ
जाना मुझसे मिलने.. इतना कहकर समझाया उन सभी को और
खुद को भी।

आखिर में बस इतना ही तुम सबके  लिए.. कि खुश रहो मेरी
बच्चियों.. तुम्हारे हर सपने सच हो... ऐसे ही जीवन मे नित नई
उड़ान भरती रहो।

शिक्षकों की ज़ुबानी

एयर इं डिया की जॉब छोड़कर जब कें द्रीय विद्यालय ज्वाइन
किया तो पहली पोस्टिं ग पंजाब के  पठानकोट में कें द्रीय
विद्यालय (2017) में हुई हुई। वो मेरा पहला स्कू ल था, और मेरे
लिए सारे बच्चे नए थे, ले किन कितनी जल्दी बच्चे मुझसे घुल
मिल गए, ऐसे लगने लगा हम सब एक दूसरे को काफी पहले
से जानते हों।

बच्चों के  साथ उनके  कल्चर को भी समझने में समय नहीं
लगा, क्लास में बच्चों के  साथ माहौल काफी सुन्दर रहता था।
बच्चे भाँगड़ा और स्पोर्ट्स में काफी अच्छे थे। बच्चों के  साथ
मेरी ख़ूब बनती थी, कोविड महामारी के  समय बच्चों के  घर
जाकर पढ़ाते थे ताकि बच्चे शिक्षा से दूर ना रह सकें  ले किन
फिर मेरा ट्रान्सफर (2021) ओडिशा में हो गया।

ओडिशा आने के  बाद पता चला बच्चे तो वही हैं बस जगह और
वेशभूषा बदली है। वही बच्चे, वही उनकी शरारत और उनकी
वही परेशानियाँ, देखते ही देखते उनसे जुड़ाव हो गया। धीरे-
धीरे पता चला कि यहाँ के  बच्चों को हिं दी पढ़ाना एक बड़ा
टॉस्क था, क्योंकि यहाँ ज़्यादातर लोग उड़िया और तेलगू ही
समझते हैं। इस जगह को मिनी इं डिया भी कहते हैं, क्योंकि
यहाँ पर हर एक राज्य के  लोग रहते हैं। इसलिए पूरे भारत की
झलक यहाँ देखने को मिलती है।

ले किन बच्चों ने भी अपना झुकाव हिन्दी की तरफ बढ़ाया
और फिर मेरी ये समस्या भी सुलझ गयी। बच्चों को हिन्दी
बोरिंग ना लगे इसलिए बच्चों को हिं दी का प्ले  करना शुरू
किया। बच्चे हिं दी में महाभारत पर प्ले  (नाटक) करते हैं उन्हें

बहुत अच्छा लगता हैं साथ ही साथ नेचर के  साथ कै से
जुड़कर रहना है, इसलिए पेड़ों से बाते करके  उनकी
भावनाओं को लिख कर हिन्दी में भी दर्शाते हैं।

एक बार मैं कक्षा 6 की क्लास में रानी लक्ष्मी बाई का
चैप्टर पढ़ा रहा था, तभी मेरे पास क्लास में पढ़ रहीं
कृ तिका आईं, कृ तिका बोल नहीं सकतीं, ले किन हम
उनके  इशारे समझ सकते हैं। कृ तिका इशारे से बोलीं
मुझे डांस करके  रानी लक्ष्मी बाई को दर्शाना है, तो
हमने भी उन्हें मौका दिया और कृ तिका ने ऐसा डांस
किया कि पूरी क्लास तलियाँ बजाती रह गयी।

"एयर इं डिया की जॉब
में वो सुकू न नहीं
मिला जो अब बच्चों को
पढ़ाकर मिलता है"

अजीत सिंह ओडिशा में कें द्रीय विद्यालय, गजपति में टीचर हैं।
यूपी के  अजीत सिंह ने पढ़ाने की शुरुआत पंजाब से की फिर
इनका ट्रांसफर ओडिशा हिं दी शिक्षक के  तौर पर हो गया।

बच्चे डांस बहुत बढ़िया करते हैं। उनको डांस सिखाना था,
क्योंकि मैं पंजाब से आया था तो मैंने सोचा कि बच्चों को
पंजाबी डांस सिखाऊँ गा, और जब बच्चों ने डांस किया तो
हर कोई देखता रह गया। बच्चों को देखकर लगा ही नहीं
कि वे ओड़िशा के  हैं।

कृ तिका ने अपने डांस के  ज़रिए रानी लक्ष्मी बाई को

दर्शाया। अच्छे डांस के  साथ पढ़ाई में भी काफी अच्छी

छात्रा हैं । ये देखकर मुझे बड़ा ही अच्छा महसूस हुआ,

कृ तिका अपनी सारी बातें मुझसे बताती हैं।

शिक्षकों की ज़ुबानी

"हेड मास्टर से
बच्चों की 'बड़ी
मैम' तक का
सफ़र"
पारुल निरंजन, कानपुर देहात के
रसूलाबाद ब्लॉक के  प्राथमिक
विद्यालय उसरी में हेड मास्टर हैं। पिछले
कु छ वर्षों में उन्होंने अपने क्षेत्र में
बदलाव की बयार चला दी, टीचर्स
डायरी में पारुल अपनी उसी यात्रा का
किस्सा साझा कर रहीं हैं।

साल 2014 का वह दिन, जब जाकर विद्यालय देखा,
यही लगा कि सच में शायद इसीलिए रसूलाबाद
विकासखण्ड को पिछड़ी श्रेणी में रखा जाता है। मन में
बहुत कुं ठा हुई क्यों पदोन्नति ले  ली।

विद्यालय के  हालात काफ़ी गंभीर थे। बच्चे देर सवेर
आते थे और के वल मध्यान्ह भोजन पर ही उनका
ध्यान रहता था। भोजन के  बाद बिना चारदीवारी के
विद्यालय में उनको रोक कर रखना मुश्किल काम
था।

अब तो बस यही मन करता था कि क्या करूँ ? कहाँ
से शुरू करूँ ? क्या-क्या सुधारूँ ?

एक महिला होने के  नाते दूर की नौकरी और फिर
रोजमर्रा की दिनचर्या से अलग कु छ करने की सोच
बहुत ही कठिन सा लग रहा था।

गाँव में कई प्राइवेट स्कू ल होने के  साथ विद्यालय के
ठीक सामने भी प्राइवेट स्कू ल मेरे लिए किसी चुनौती
से कम न था, ले किन जो दाखिला 103 था वो धीरे
धीरे सत्र दर सत्र बढ़ना शुरू हुआ और आज 200 के

 ऊपर पहुँच गया है। उसकी वजह रही समुदाय को विद्यालय से
जोड़ने की मेरी मुहिम।

जब बच्चों ने घर में विद्यालय और अपनी बड़ी मैम की प्रशंसा
शुरू की तो अभिभावकों में जिज्ञासा जगी की आख़िर विद्यालय
में ऐसा क्या परिवर्तन हुआ है। और सच मानिए जब
सामुदायिक स्तर पर मेरी लगनशीलता और कार्यों को सराहा
जाने लगा तो सबसे पहले  प्राइवेट स्कू ल को ये बात खटकना
शुरू हुई।

उन्होंने कई तरह से मुझे और विद्यालय को मानसिक रूप से
परेशान करने की कोशिश भी की, ले किन संसाधनों के  अभाव
में भी मैंने अपनी कोशिश बंद नहीं की। एक समय आया कि
ग्राम पंचायत द्वारा विद्यालय का कायाकल्प हुआ और मेरे
प्रयासों में ये एक मील का पत्थर साबित हुआ।

मैंने विद्यालय स्तर पर रैली, सांस्कृ तिक समारोह, झाँकियाँ,
प्रतियोगिताएँ , निरक्षर पाठशाला, उपचारात्मक कक्षाएँ ,
सामान्य ज्ञान प्रतियोगिता,खेल प्रतियोगिता, मीना मंच, बाल
संसद जैसे क्रिया कलाप में बच्चों को आगे बढ़ने के  अवसर
आरंभ किए तो विद्यालय में प्रवेश लेने के  लिए होड़ लग गई।

शिक्षकों की ज़ुबानी

20www.gaonconnection.com



भले  ही चिट्ठियों का आना-जाना अब बीते वक़्त की बात
लगती हो, ले किन इसे चाहने वाले  आज भी कम नहीं हैं। अब
भी हमारे मन के  किसी कोने-अँतरे में यह चाह रहती है कि
काश, मेरे नाम भी कोई चिट्ठी आती!

पिछले  साल बच्चों को “चिट्ठियों की अनूठी दुनिया” पाठ पढ़ाते
हुए मैंने एक प्रयोग किया। सभी बच्चों से उनके  रिश्तेदारों और
दूसरे शहरों/गाँवों में बसे दोस्तों क नाम चिट्ठी लिखने के  लिए
कहा। पहले  तो कई बच्चे आना-कानी किए, ले किन धीरे-धीरे
करके  सप्ताह भर के  भीतर लगभग सभी ने चिट्ठियाँ लिख लीं।
उनमें से काफी बच्चों ने चिट्ठी लिखने का पहला अनुभव
हासिल किया था, सो स्वाभाविक है कि उन्हें बहुत ख़ुशी हुई।

करीब डेढ़ या दो महीने बाद मुझे लगा कि खुशियाँ बाँटने का
एक मौका और उन्हें देना चाहिए। मैंने उन सबसे पूछा कि
जिनके  नाम चिट्ठी लिखे थे, उनकी क्या प्रतिक्रिया आई। कु छ
का जवाब था कि बदले  में उस दोस्त या रिश्तेदार ने भी उन्हें
चिट्ठी लिख। 

ले किन कईयों को जवाबी चिट्ठी नहीं मिली थी। उधर
से बस फोन करके  या उस चिट्ठी का फोटो व्हाट्सएप
करके  बता दिया गया था कि तुम्हारी भेजी हुई चिट्ठी
मिली और पाकर बहुत अच्छा लगा।

मैंने बच्चों से फिर पूछा कि अगर तुम्हारी चिट्ठी के
जवाब में उधर से भी चिट्ठी मिलती तो कै सा लगता।
सबका एक स्वर में यही कहना था कि अपने नाम से
चिट्ठी पाकर उन्हें बहुत ख़ुशी होती। इस बहाने उन
सबसे फिर से उन्हीं दोस्तों-रिश्तेदारों के  नाम चिट्ठी
लिखवाई कि- “मेरी चिट्ठी का जवाब कृ पया चिट्ठी
लिखकर ही दें!” इस तरह से बच्चों ने दूसरी बार चिट्ठी
लिखी। अबकी चिट्ठी से उनके  परिचय की गाँठ दोहरी
बँध गई थी।

महीने-डेढ़ महीने तक उनके  चिट्ठियों की जवाबी
चिट्ठी उन्हें मिलती रही। वे उन चिट्ठियों को क्लास में
लाकर अपने दोस्तों को दिखाते और बहुत खुश होते।

शिक्षकों की ज़ुबानी



अमित सिंह उत्तर प्रदेश के  के न्द्रीय विद्यालय गोरखपुर में शिक्षक हैं, आज जब हर कोई व्हाट्सएप और

फोन के  जरिए एक दूसरे से जुड़ा है,  इनके  स्कू ल के  बच्चे इन्हें चिट्ठियाँ भेजते हैं।

'ई-मेल और व्हाट्सएप के  इस दौर में
आज भी मुझे बच्चों की चिट्ठियाँ मिलती हैं'

 उन चिट्ठियों पर उनके  नाम का लिखा होना उन्हें बहुत
ख़ुशी देता और जब कभी मैं किसी चिट्ठी का शुरूआती
हिस्सा पूरे क्लास में पढ़कर सुना देता तो उनके  चेहरे
पर खुशियों की लाली छा जाती। क्लास का यह माहौल
देखने लायक होता था।

चिट्ठी लिखने का तीसरा अवसर उनके  लिए बड़ा
दुखदाई रहा। तब उस स्कू ल से मेरे ट्रांसफर का ऑर्डर
आ चुका था। मैंने किसी बच्चे को यह नहीं बताया था
कि मैं स्कू ल छोड़कर जा रहा हूँ, ले किन दूसरे शिक्षकों
से जब उन्हें यह मालूम हुआ तो वे बहुत दुखी हुए। वहाँ
से रिलीव होने का अवकाश कम मिला था, इसलिए
सबसे बात कर पाना संभव नहीं था। ऐसे में मैंने सबसे
फिर एक बार चिट्ठी लिखने के  लिए कहा। इस बार की
चिट्ठी मुझे संबोधित करते हुए लिखनी थी।

मेरी सबसे ज्यादा आज्ञाकारी होनहार अंशू का नम
आँखों से ये कहना कि जब हम आगे की पढ़ाई के  लिए
अपने नए स्कू ल जाएं गे तो रोज इसी रास्ते से
निकलेंगे, और अपनी मैडम जी को दूर से देखकर खुश
हो लेंगे। इमोशनल कर गया सब कु छ।

सबका यही कहना था जिसने हमें पहली बार चिट्ठी
लिखना सिखाया उसे ही इतना जल्दी चिट्ठी लिखना
पड़ जायेगा ये हम में से किसी ने नहीं सोचा था। अगले
दिन सबने भारी मन से चिट्ठी लिखकर मेरे पास जमा
कर दिया। उन चिट्ठियों को मैंने क्लास में नहीं पढ़ा।

न मुझमें पोस्टकार्ड, अंतर्देशीय पत्र और सेल्फ-
डिज़ाइन के  उन चिट्ठियों के  ढेर को पढ़ने की तनिक
भी हिम्मत थी और न बच्चों में उसे सुनने का धैर्य बचा
था। मैंने उस ढेर को बाँधकर इस विश्वास से रख लिया
कि बाद में धीरे-धीरे एक-एक करके  उन्हें पढूँ गा।

इन सबके  बीच कै से भूल सकती हूँ कि सबकी निगाहों
से खुद को बचाकर स्कू ल के  बरामदे के  पिलर के  पीछे
खुद को समेटकर छिपकर खड़े रोहित का गुड
आफ्टरनून बोलना.. फिर गोबरौरा गाँव के  बच्चों का
अपनी साइकल से मेरी स्कू टी के  पीछे-पीछे भागना।

उस विद्यालय में जब मैं आखिरी दिन पढ़ाने गया
तो सबसे आँखें मिलाकर पढ़ा पाना बहुत मुश्किल
काम था। उस दिन कोई भी पढ़ने को राज़ी नहीं
था। मैंने उनसे कहा कि मुझे विश्वास है कि हमारे
स्कू ल के  बच्चे अपने शिक्षकों को विदा करना
बहुत अच्छे-से जानते हैं। क्योंकि हर साल उनका
कोई न कोई प्रिय शिक्षक उन्हें छोड़कर चला ही
जाता है।

उस आखिरी क्लास में सबने एक अनूठा वादा
किया। उन सबने मेरे जाने के  बाद मुझे चिट्ठी

लिखने के  लिए मेरा नया पता माँगा। मैंने
भावी स्कू ल का पता ब्लैकबोर्ड पर लिख दिया

और सबने इस वादे के  साथ हिं दी वाली
नोटबुक में पते को जतन कर लिया कि

चिट्ठियों की अनूठी दुनिया से परिचित कराने
वाले  अपने हिं दी शिक्षक को ज़रूर चिट्ठी

लिखेंगे।

इस तरह पत्र लिखने का चौथा अवसर उन छात्रों ने
खुद बना लिया था। आज भी उनके  पत्र आते हैं और
उन पत्रों में आता है उन सबका लगाव, विश्वास, प्रेम
और अपनापन। चिट्ठियों के  उस ढेर को मैं खोल
रहा हूँ, जिसे कभी इस विश्वास से बाँधकर रख
लिया था कि आगे बाद में कभी फ़ु रसत से पढूँ गा।

इस तरह पत्र लिखने का चौथा अवसर उन छात्रों ने
खुद बना लिया था। आज भी उनके  पत्र आते हैं और
उन पत्रों में आता है उन सबका लगाव, विश्वास, प्रेम
और अपनापन। चिट्ठियों के  उस ढेर को मैं खोल
रहा हूँ, जिसे कभी इस विश्वास से बाँधकर रख
लिया था कि आगे बाद में कभी फ़ु रसत से पढूँ गा।

आज उन चिट्ठियों का पुलिं दा खोल रहा हूँ जिन्हें
कभी क्लास में पढ़ने की हिम्मत न मैं कर सका
था न बच्चे उसे सुनने का धैर्य रख पाए थे!

शिक्षकों की ज़ुबानी

पूजा शुक्ला उत्तर प्रदेश के  बरेली में प्राथमिक विद्यालय मानपुर में टीचर हैं। गर्मी की छु ट्टी में बच्चों को
पढ़ाने का बंदोबस्त उन्होंने कर दिया है । टीचर्स डायरी में वो अपना अनुभव साझा कर रहीं हैं।

किसी भी स्कू ल में बेहतर शिक्षा के  लिए बेहतर माहौल
का होना भी बहुत ज़रूरी है। स्कू ल में बच्चे सिर्फ  पढ़ने हीं
नहीं आते हैं, साथ ही बच्चों के  लिए कु छ बेहतर करना
होता है। स्कू ल में बच्चों की पढ़ाई के  साथ छु ट्टियों में भी
उनकी पढ़ाई का खास ख़याल रखना होता है, क्योंकि
बच्चे हमेशा पढ़ाई गईं चीजें जल्दी भूल जाते हैं।

इसके  लिए मैंने प्रयास किया कि स्कू ल के  दूसरे टीचर के
साथ मिलकर काम किया जा सके । ले किन किसी कारण
से ऐसा हो नहीं सका, तब मैंने अपने स्कू ल की रसोइया
की बेटी, जिसे मैंने पढ़ाया भी और पढ़ने में भी काफी
अच्छी है, उससे बात की।

साक्षी बच्चों को ऑनलाइन पढ़ाने के  लिए तैयार हो गई
और बच्चों को गर्मियों की छु ट्टी में ऑनलाइन क्लास देने
लगी है। इससे बच्चे छु ट्टी में भूलेंगे नहीं जो पहले  बच्चों को
दोबारा पढ़ाना पड़ता था।

 साक्षी बच्चों को ऑनलाइन क्लास देती हैं। उनके  साथ
उनके  दो भाई भी उनकी मदद करते हैं।

साक्षी अभी आठवीं में पढ़ती हैं, बच्चों की क्लास के  बाद वो
हर दिन होमवर्क  की फोटो मुझे भेजती है।

बच्चों के  साथ मेरी सबसे अच्छी बॉन्डिं ग हैं। बच्चे अपनी
क्लास छोड़कर मेरी क्लास में पढ़ने आ जाते हैं। एक बार
मेरे स्कू ल में कु छ समस्या हो गई, गाँव के  सारे बच्चों को
स्कू ल आने से रोक दिया गया, ले किन ऐसा बच्चा विशाल,
अके ले  स्कू ल आता था और उसे मैं अके ले  पढ़ाती थी, ये
मेरे लिए बहुत ही इमोशनल पल था।

शिक्षकों की ज़ुबानी



'सिर्फ  स्कू ल ही नहीं, छु ट्टियों में भी बच्चों

की पढ़ाई मेरी बड़ी प्राथमिकता है'

